
مەحمود سەردار:

مەحمود ســەردار ســەلام یەكێك لە یاریزانە هەر بەتواناكانی یاری تایكواندۆ لەســەر ئاســتی كوردســتان و عێراق 
خاوەنی ژمارەیەكی یەكجار زۆر مەدالیا و پلەكانی یەكەمە لەســەر ئاســتی كوردســتان و عێراق و جیهان، ناوبراو 
لەچەندین پاڵەوانێتی لەســەر ئاســتی جیهان بەشــداری كردووە و پلەی شایســتەی بەدەســتهێناوە خاوەنی ملوانكەی 
زێــرو زیــو و برۆنزییــە لەســەر ئاســتی جیهــان، بــۆ هەریــەك لــە یانەكانــی هەولێــرو ئــاڵا و پێشــكەوتن و كــەرخ و 
ئەولاشــترمای توركی و ئێســتاش بۆ ماوەی شــەش ســاڵە یاریزانی یانەی شورتەی بەغدادە، ناوبراو لە دایك بووی 
ســاڵی 1988ی شــاری هەولێرە خاوەنی بڕوانامەی ماجســتێرە لە بواری كارگێری وەرزشــی ئێســتا مامۆستایە لە 
كۆلێژی پەروەردەی وەرزشیی لە زانكۆی سەلاحەدین، ئێمە لە نزیكەوە چەند پرسیارێكمان ئاڕاستەی كرد ئەویش 

وەڵامی پرسیارەكانی گۆڤاری گوڵانی دایەوە.

* چۆن بوو خۆت لە نێو دنیای یاری تایكواندۆ دۆزییەوە؟
- مــن هــەر لــە منداڵیــەوە حــەزم لــە یارییــە كوشــتارییەكان بوو، 
ئەوكات بەتایبەتی فیلمە یابانیەكان و چینیەكان زۆر باو بوو منیش 
خولیــای زۆرم بۆیــان هەبوو، ماڵمان لــە یاریگای هەولێر زۆر نزیك 
بوو لە ساڵی 1999دەستم بەیاری تایكواندۆ كرد و لەلایەن ڕاهێنەر 

حوسێن عەبدولڕەحمان هاتمە نێو ئەم یارییە.
* ئاســتی یــاری تایكوانــدۆ چــۆن دەبینی 

لە كوردستان؟
- لەڕاستیدا ئاستی یاری تایكواندۆ 

لە كوردســتان باشــە، بەڵام بەداخەوە نەبوونــی پاڵەوانێتیی هۆكاری 
سەرەكییە بۆ دابەزینی ئاستی.

* هەســت ناكەی ئاســتی ئەم یارییە وەكو پێویســت نییە بەهۆی 
كەمی كردنەوەی پاڵەوانێتیی؟

- بەڵێ بێگومان كەمی پاڵەوانیەتی هۆكارە ئەمەش دەگەڕێتەوە 
بۆ لاوازی لایەنی دارایی، چونكە بەڕاســتی نابێت تەنیا پشــت بە 
حكومــەت ببەســترێ بــۆ كردنەوەی پاڵەوانێتی پێویســتە رێكەوتن و 
هەماهەنگی بكرێت و سپۆنسەری كۆمپانیاكان بكرێت، جگە لەوەش 
گرفــت و ناحەزیانــە هەیــە لــە نێــوان ڕاهێنــەرەكان و یەكێتییەكانــی 

لە یارییە تاكەكان دەتوانرێ
مەدالیا و نازناو زیاتر بەدەست بهێنرێت

تایكواندۆ ئەوانە هەمووی هۆكارە.
* بە بۆچوونی تۆ چی بكرێت بۆ باشتربوونی رەوشی ئەم یارییە 

لە شارەكانی كوردستان؟
- پێویســتە هەمــوو لایــەك ئینتمــای حزبــی و ناحەزایەتــی بەلاوە 
بنێــت و كار بــكات بــۆ پێشــكەوتنی یــاری تایكوانــدۆ بــە زووترین 
كات یاســایەك لەلایــەن پەرلەمانەوە دابنرێت كــە كۆمپانیاكان ناچار 
بكرێن سپۆنسەری وەرزش بەتایبەتی یارییە تاكەكان بكەن، لە وڵاتە 
پێشكەوتووەكان لە وەرزش حكومەت ئەو بڕە پارەی كە كۆمپانیاكان 
دەدەن بە چالاكییە وەرزشیەكان یان یاریزانەكان بە ناوی سپۆنسەری 
لە باجی ساڵانەی كەم دەكرێتەوە، بەڵام بەداخەوە ئەم سیستەمە نییە 

لە وڵاتی ئێمە كە سوود بە وەرزشكاران دەگەیەنێ.
* گرفتی ئەم یارییە لە چی دەبینی؟

- نەبوونــی ڕاهێنــەری ئەكادیمــی و زیــرەك چونكــە یاریزانــی 
باش درووســت دەبێت لە كوردســتان، بەڵام تا دەگاتە ئاســتێك زیاتر 
پێشــناكەوێت ئەمــەش پێویســتە ڕاهێنەرەكانمــان زیاتر بەشــداری لە 
كۆرسی ڕاهێنەری بكەن، بەڵام بەداخەوە هەتا ئێستا ئەو كۆرسانەی 
ئەنجــام دراوە زیاتــر بــۆ ڕاگەیانــدن و پــارە كۆكردنەوە بــووە وە زیاتر 
بایەخی بە لایەنی جەســتەیی و تەكنیكی داوە نەك لایەنی تیوری 

و تەكتیكی.
* بەرنامەت چیە بۆ داهاتووی خۆت؟

- ئەمســاڵ بەشــداریم لــە 3 پاڵەوانێتیــی نێودەوڵەتــی كــردووە لــە 
وڵاتی ئەڵمانیا و فەرەنسا و توركیا توانیم لە فەرەنسا پلەی یەكەم و 
لە ئەڵمانیا لە جامی جیهانی پلەی نۆیەم بەدەست بهێنم، پەنا بەخوا 
لە مانگی داهاتوو بەشداری لە پاڵەوانێتی فەلەستینی كراوە كە بۆ 
كلاسی G1وە پاشان بەشداری لە پاڵەوانێتی روسیای كراوە دەكەم.

* وەك یاریزانێك خەونی وەرزشیت چییە؟
- خەونــی وەرزشــیم بەشــداری كردنە لە یارییەكانــی ئۆلۆمپیات، 
بەڵام بەداخەوە نەمتوانی بەشــداربم لە ئۆلۆمپیاتی 2016لە ریو لە 
بەرازیل ئەمەش بەهۆی كەمی بەشــدارییە نێودەوڵەتیەكانە، چونكە 
چەند زیاتر بەشدار بیت و خاڵ زیاتر كۆ دەكەیتەوە هەلی بەشداری 
كردنت زیاتر دەبێت، بەڵام دەتوانم بڵێم كە نیوەی خەونەكانم هاتەدی 
كــە توانیــم وەكــو تاكــە یاریزانــی كورد لە ئاســتی كوڕان بەشــداری 
پاڵەوانێتی جیهان و جامی جیهانم كرد وەك یاریزان خاوەنی زۆرترین 

نازناوی نێودەوڵەتیم لە مێژووی كوردستان.

* دەڵێــن بــۆ بەشــداری كردنت لــە پاڵەوانیتیەكانی دەرەوە لەســەر 
گیرفانی خۆتان و سپۆنسەر دەچن ڕاستە؟

- بەڵــێ ڕاســتە دووجــار بــۆ جامــی جیهــان خۆشــبەختانە كــە 
كۆمپانیــای ئەل وەتەنی بووە سپۆنســەرم هەمــوو خەرجییەكانمی لە 
ئەســتۆ گــرت مــن سوپاســیان دەكــەم بــە ڕاســتی نموونەیەكی زۆر 

جوان بوو.
* بەهیــوای ئــەوە نیــت هەڵبــژاردەی كوردســتان بەشــداری لــە 

پاڵەوانێتییە نێودەوڵەتییەكان بكات ؟
- بە هیوای ئەوەم بەڵام ســەرەتا كوردســتان پێویستە ببێتە دەوڵەت 
ئینجــا دەتوانێــت ببێتە ئەندام لە یەكێتی تایكواندۆی جیهان ئێســتا 
یەكێتــی تایكوانــدۆی جیهان دانی بە ئۆتۆنۆمی كوردســتان داناوە 
چونكــە ڕاســتەوخۆ نامــە لەلایــەن ســەرۆكی یەكێتیەكــەوە دكتــۆر 
جــۆ نێــردراوە بــۆ مامۆســتا حوســێن كــە هەمــوو كات پشــتگیری 

تایكواندۆی كوردستان دەكەن.
* خانەوادەكەت تا چەند هاوكارتن بۆ وەرزش كردن؟

- بێگومــان ئــەوان هــۆكاری ســەركەوتنەكانی منــن هەموو كات 
پشتگیرم دەكەن.

* هیچ یانەیەك داوای گرێبەستی لێ نەكردوویت؟
- ئێســتا یاریزانــی یانــەی شــورتەی بەغــدام لە ســاڵی 2010 تا 
ئێســتا بــۆ ئــەوان یــاری دەكــەم، لەســاڵی 2009گرێبەســتم لەگەڵ 
یانەی ئولاشتری مای توركیا كرد لە شاری ئەنقەرا یەكەم یاریزانی 
پیشەگەری تایكواندۆم لە مێژووی كوردستان كە ئەو كاتە بەشداریم 
كرد لە پاڵەوانیەتی یانەكانی توركیا و لەگەڵ یانەكەم توانیم پلەی 

سێیەم بەدەست بهێنم.
* پێشنیارت بۆ لایەنی بەرپرسی وەرزشی چیە؟

- هیــوادارم بەیەك چاو ســەیری هەمــوو یارییەكان بكەن، چونكە 
بەڕاستی بە یارییە تاكەكان زیاتر دەتوانرێ مەدالیا و نازناو بەدەست 

بهێنرێت بۆ كوردستان، چونكە وەرزش تەنیا تۆپی پێی نییە.
* چیت ماوە لە كۆتایدا؟

- زۆر سوپاســی گۆڤــاری گــوڵان دەكــەم كــە بەردەوامە لە 
بەســەركردنەوەی یاریزانانی شارو شارۆچكەكانی كوردستان 
بەبــێ جیــاوازی بەهیــوای ئــەوەم وەرزشــی كوردســتان لەم 

قەیرانە دەربچێت.

مــارك  ئیســپانیا  بارســێلۆنای  یانــەی  بەرگریــكاری لاوی 
پارترا، یانەی بارسێلۆنای بەجێهێشت و پەیوەندی بە یانەی 

بوروسیا دۆرتمۆندی ئەڵمانی كرد.
بۆندی ئەو یاریزانە لاوە هەشت ملیۆن یۆرۆیە، لە 

یانە ئەڵمانییەكە شوێنی ماتس هۆمیلز دەگرێتەوە 
دوای ئــەوەی ناوبــراو پەیوەندی بە یانەی بایرن 
میونیخــی ئەڵمانــی كــرد، ناوبراو لــەم وەرزەدا 

بەشداری لە 13 یاری یانەی بارسا كرد.
پارتــرا پێشــوتر لــە یانــەی ئیســپانیۆلەوە 
كــرد،  بارســێلۆنا  یانــەی  بــە  پەیوەنــدی 
ناوی لە لیستی یاریزانانی هەلبژاردەی 
ئیســپانیا دایــە بــۆ بەشــداری كــردن لە 
یــۆرۆ، بــەڵام لــە یانەی بارســا دەرفەتی 

یاریكردنی كەم پێدراوە.
پارتــرا تۆمارێكی دەوڵەمەندی لەگەڵ یانەی 
بارســێلۆنا هەیــە، پێنــج جار خولی ئیســپانیا و 
ســێ جار جامی شــای ئیســپانیا و دوو جار 

چامپونیس لیگی بەدەست هێناوە.

پارترا بووە یاریزانی 
یانەی دۆرتمۆند

دوپاتــی  فەرەنســی  لیكیپــی  رۆژنامــەی 
كردەوە، ســامویل ئومتیتــی بەرگریكاری یانەی 
ئۆلەمپیك لیۆنی فەرەنسی لە پێوەندی كردنی بە 

یانەی بارسێلۆنای ئیسپانی نزیك دەبێتەوە.
رۆژنامەكــە ئامــاژەی بــەوە كردوە یانەی بارســا 

رێكەوتــن  گەیشــتۆتە  یاریزانــە  ئــەو  لەگــەڵ 
كــە لەلایــەن دیدیــە دیشــامپەوە بانگهێشــتی 
یــۆرۆ،  بــۆ  كــراوە  فەرەنســا  هەلبــژاردەی 

چاوەڕێی وەڵامی یانە فەرەنسییەكە دەكەن.
دیپۆرتیڤــۆ  مۆنــدۆ  یانــەی  خۆیــەوە  لــەلای 
رایگەیاندوە: ئومتیتی كە بەرگەز كامیرۆنییە، 

سەرەڕای ئەوەی ئۆفەری چەندین یانەی 
ئینگلیــزی بۆ هاتووە، بــەڵام ناوبراو 
یانەی بارسێلۆنای هەڵبژاردووە.

بارسێلۆنا لە بەدەستهێنانی 
ئومتیتی یەك هەنگاوی ماوە

گابور كیرالی گۆڵپارێزی هەڵبژاردەی تۆپی پێی هەنگاریا بە چل ساڵ ناوی دەچێتە مێژووی یۆرۆ وەك 
بەتەمەنترین یاریزان لە مێژووی پاڵەوانەیەتیەكە.

راهێنــەری ئەلمانــی برنــد شــتورك بڕیــاری داوە پشــت بە كیرالی بەتەمەن ببەســتێت لە پێكهاتەی ســەرەكیدا، 
ئەگەر بەشداری لە یارییەكاندا بكات دەبێتە بەتەمەنترین یاریزان و بەپێش لۆتەر ماتیوسی ئەڵمانی دەكەوێت.

كیرالی پێشــتر لە یانەكانی هێرتا بەرلین، بایر لیڤەكوزن، وێســت هام، ئەســتون ڤیلا و فولهام یاری كردوە، 
بە 102 یاری خاوەنی ژمارەی پێوانەییە و زۆرترین یاری بۆ هەڵبژادەی هەنگاریا ئەنجام داوە.

كیرالــی لــە یاریگاكانــی ئەڵمانیــا و ئینگلتــرا بە تراكســودە درێژەكەی دەناســرێتەوە و ماوەی بیســت 
ساڵە بەو ستایلە گۆڵپارێزی دەكات، رۆلێكی كارای هەبوو لە گەیاندنی هەڵبژاردەی هەنگاریا بۆ 

كۆتاییەكانی یۆرۆ لە ساڵی 1992.

كیرالی لە یۆرۆ دەبێتە بەتەمەنترین گۆڵپارێز

عیماد..
حەز دەكات هەر پێشمەرگە بێت

عیماد ئەســعەد كاپتنی یانەی وەرزشــیی پێشــمەرگەی 
هەولێر كە ئەمساڵ توانی ئاستێكی بەرز لەگەڵ یانەكەی 
پێشــكەش بكات و یانەكــەی پلەی دووەمی خولی نایابی 
یانەكانی كوردســتانی بەدەســتهێناوە، بە یەكێك لە یاریزانە 
بەهێــزەكان دادەنرێــت لــە هێڵــی بەرگــری، لــە ئێستاشــدا 
هــەر چەندە لەلایەن چەند یانەیەك گرێبەســتی پێشــكەش 
كــراوە، بەڵام عیمــاد دوابڕیاری نەداوە و حەز بە یاریكردن 
دەكات لــە ژێــر سەرپەرشــتی ســەمیر بابــۆی راهێنەر، لە 
بــارەی دیاریكردنــی دوا رۆژی وەرزشــیی خۆیشــی بــۆ 
گۆڤاری گوڵان گوتی: »من ماوەی دوو وەرزە لە ریزی 

یانــەی پێشــمەرگەی هەولێــر یــاری دەكــەم و هەســت بــە 
ئاســوودەییەكی زۆریــش دەكەم كە بۆ تیپێــك یاری دەكەم، 
نــاوی پیــرۆزی پێشــمەرگەیە، ئێســتاش من هــەر لەگەڵ 
ئــەم یانەیــە بەردەوامــم و هــەر چەنــدە بڕیــارە لــە رۆژانی 
داهاتــوو بۆ دیاریكردنی چارەنووســی خۆم لەگەڵ یانەكە 
لەگــەڵ راهێنــەری تیپ كاپتن ســەمیر كۆببمــەوە، بەڵام 
مــن خــۆم بڕیاری ئــەوەم داوە لە ژێر سەرپەرشــتیی كاپتن 
سەمیر بابۆ بەردەوام بم، ئەگەر ئەو پێویستی بە تواناكانی 
من بێت.« لە بارەی پێشكەشكردنی گرێبەستیش لەلایەن 
یانەكانــی دیكــەوە عیماد گوتــی: »چەند یانەیەك داوای 
یاریكردنیــان لێ كردووم بــۆ وەرزەكانی نوێ لە خولەكانی 
كوردســتان، بــەڵام من تاكو ئێســتا لەگەڵ هیــچ یانەیەك 
قســەم نەكــردووە، چونكە من پەیوەســت دەبم بــەم یانەیەی 
كــە كاپتــن ســەمیر راهێنەری تیپەكە بكات، ئێســتاش من 
مەشق ئەنجام دەدەم بۆ ئەوەی ئاستی هونەریم دانەبەزێت، 
ئەمســاڵیش خولی كوردســتان ئاســتێكی بەهێــزی هەبوو، 
یانەكــەی منیــش یەكێــك بــوو لــە تیپــە هــەرە بەهێزەكانی 
خولــی كوردســتان و توانیمــان تا دوایین چركە ســاتەكانی 
خولەكــە كێبركــێ بكەیــن لــە خولی كوردســتان، ســاڵ بە 
ســاڵیش خولی نایابی یانەكانی كوردســتان بەهێزیی زیاتر 

بە خۆیەوە دەبینێ.

برایەتی بۆ گەیشتن بە 
خولی نایاب دەجەنگێ

برایەتی ئەمساڵ تەنیا لە خولی نایابی كوردستان توانی كێبڕكێی 
مانەوە لە خولەكە بكات، بەڵام ئێســتا بە هەمان یاریزانانی خۆی 
و چەنــد یاریزانــی یانەكانــی دیكە دەیەوێت لــە دەرگای یانەكانی 
عێراقییەوە خۆی بگەینێتە ریزی یانە پلە نایابەكانی كوردستان و 
شــان بە شــانەكانی یانەكانی هەولێر و دهۆك و زاخۆ شــە ری یانە 
گەورەكانــی عێراق بكات، بــەڵام ئامادەكارییەكانی یانەكە لە چاو 
هەوڵدانــی ئــەوان كەمــە كــە تەنیا بۆ ماوەی كەمتــر لە هەفتەیەك 
مەشــقەكانیان دەســت پێكــردووە و چاویــان لە یاریزانانــی یانەكانی 
دیكەیــە كــە بتوانــن یانەكــە بەم ماوەیە كــورت و خێرایــە بگەیێننە 
خولی نایابی عێراق، لە بارەی ئامادەكارییەكانیش فاتیح حەمەخان 
راهێنەری تۆپی پێی یانەی وەرزشیی برایەتی بۆ گۆڤاری گوڵان 
گوتی: »ئێمە ئەمســاڵ بەشــداری دەكەین لە یارییەكانی پاڵاوتن 
بــۆ گەیشــتن بــە خولــی نایابــی یانەكانــی عێراقــی، هەرچەنــدە 
ئێمــە لــە كۆمەڵەیەكــی قورســین كــە شــان بــە شــانی هەریــەك لە 
یانەكانــی گازی باكــوور و دیالــە و ســەلاحەدین كێبڕكێ دەكەین، 
بــەڵام ئومێــدی زۆرمــان بە خۆمان هەیــە كە بتوانین بــەم یاریزانە 
لاوانــە ئەنجامــی شایســتە بەدەســت بهێنیــن.« گوتیشــی: »ئێمە 
ئامادەكاریمــان وەكو پێوســت نییە، چونكــە تەنیا بۆ ماوەی كەمتر 
لــە پێنــج رۆژە خۆمــان ئامادە كــردووە تاكو ئێســتا یاریزانانی ئێمە 
هەماهەنگییــان لــە ناو یاریگا لەگــەڵ یەكتری نییە، جگە لەوەش 
مــاوەی چەنــد مانگێكــە ســەرجەم یاریزانانــی ئێمە دانیشــتوون بە 
هــۆی تەواوبوونــی خولی كوردســتان، دواتریــش یانەكانی دیكەی 
بەشــدار لەگــەڵ ئێمــە، ماوەیەكــی زۆرە لە ئامادەكاریــدان، منیش 
وەكــو راهێنــەر بەرنامەی خۆم داناوە بۆ ئەوەی بتوانین هەر شــتێك 
بكەین و هەوڵی خۆمان بدەین بۆ ئەوەی تیپەكە بە قۆناخی باشتر 
ببەیــن لــە خولەكە.« لە بــارەی هێنانی یاریزانانیش فاتیح گوتی: 
»كۆمەڵێــك یاریزانمان هێناوە لە یانەكانی دیكەی شــاری هەولێر، 
بەتایبەت لە هەریەك لە یانەكانی هەولێر و هەندرێن و ئارارات، دوو 
یاریزانیشمان لە یانەی پێشمەرگەی سلێمانی هێناوە، جگە لەوەش 
چەنــد یاریزانێكــی دیكــەش كە لەگــەڵ هەڵبژاردەی كوردســتانن، 
بەڵێنــی ئەوەیــان بــە ئێمــە داوە كە بگەڕێنــەوە و پێوەندی بە یانەی 
برایەتی بكەین، لە یەكەم یاریشدا برایەتی سەركەوتنێكی گەورەی 

بە سەر سەڵاحەدین تۆماركرد.

هاوكار لەتیف بەڵێنی بە 
كەس نەداوە

هاوكار لەتیف یاریزانی یانەی نەورۆز و هەڵبژاردەی كوردستان 
هەفتەی رابردوو لە ئەبغازیا–ی رووسیا بەشداری لە یارییەكانی 
كۆنیفــا كــرد بــۆ هەرێمەكان، لــە وەرزی یارییەكانی ئەمســاڵیش 
توانــی ئاســتێكی بەرز لەگــەڵ یانەی نەورۆز پێشــكەش بكات، 
بۆیە زۆربەی تیپەكانی كوردســتان چاویان لەســەر ئەم یاریزانەیە 
بۆ ئەوەی گرێبەســتی لەگەڵ واژۆ بكەن، بەڵام هاوكار بەڵێنی 
بەكەس نەداوە، لە بارەی مانەوە و رۆیشتنی لە یانەی نەورۆزیش 
هــاوكار لەتیــف بــۆ گۆڤــاری گــوڵان گوتی: »ئەوەی راســتی 
بێــت چەندیــن گرێبەســتم بــۆ هاتــووە لەلایەن یانەكانــی دیكەی 
كوردستان بۆ ئەوەی لە وەرزی نوێی خولەكانی كوردستان یاری 
بۆ تیپەكانیان بكەم، بەڵام من حەز ناكەم ئێستا ناوی هیچ تیپێك 
دیــاری بكــەم، واتە جارێــك چاوەڕوانی ئەوەم بــۆ ئەوەی لەگەڵ 
یانــەی نــەورۆز دابنیشــم بۆ گفتوگۆكردنم لەســەر چارەنووســی 
خــۆم، بۆیــە جارێــك ســەیر دەكــەم ئەگــەر گەیشــتمە رێككەوتن 
ئەوكاتــە بــەردەوام دەبــم لەگــەڵ یانــەی نــەورۆز و ئەگەریــش 
نەگەیشــتمە رێككەوتــن ئــەوكات قســەیەكی لێ دەكەیــن، بەڵام 
تاكــو ئێســتا مــن هــەر یاریزانی یانەی نــەورۆزم و بــۆ یاریكردن 

بەڵێنم بە هیچ یانەیەك نەداوە.

